
ᓄᓇᕘᑉ ᒥᒃᓵᓄᑦ ᑐᑭᓯᒋᐊᒃᑲᓐᓂᕈᒪᒍᔅᓯ,  

1973 − ᐃᓄᐃᑦ ᑕᐱᕇᒃᓴᑦ ᑲᓇᑕᒥ (ITC) ᖃᐅᔨᓴᖅᐸᓪᓕᐊᕗᑦ ᐃᓄᐃᑦ ᓄᓇᖓᓐᓂᒃ ᐊᑐᖅᑕᐅᔪᒃᓴᒥᒃ ᐊᒻᒪ 
ᓄᓇᖃᕐᕕᐅᔪᓐᓇᖅᑐᒥ. ᑖᓐᓇ ᖃᐅᔨᓴᕐᓂᖅ ᐋᖅᑭᒍᑕᐅᕗᖅ ᓄᓇᕘᒧᑦ ᑐᙵᕕᖓᓐᓄᑦ.  

1976 − ᐃᓄᐃᑦ ᑕᐱᕇᒃᓴᑦ ᑲᓇᑕᒥ ᑐᒃᓯᕋᖅᐳᑦ ᓄᓇᕗᑦ ᐱᙳᖅᑎᑕᐅᖁᓪᓗᒍ ᐃᓚᒋᔭᐅᓗᓂ ᐊᑕᖐᔪᒧᑦ ᐋᖅᑭᒍᑕᐅᓗᓂ 
ᐃᓄᐃᑦ ᓄᓇᑖᕈᑎᒧᑦ ᓄᓇᑦᓯᐊᒥ (NWT). ᓄᓇᕗᒻᒥ ᑐᒃᓯᕋᐅᑦ ᐅᐊᓕᓂᐅᑉ ᑕᕆᐅᖓ ᐊᒻᒪ ᔫᑳᓐᒥ ᐅᐊᖕᓇᖓᓂ ᓯᕕᖓᓂᖏᑦ 
ᐊᑐᖅᑕᐅᖁᓪᓗᒋᑦ ᐃᓄᕕᐊᓗᖕᒥᐅᓄᑦ ᐃᓚᓕᐅᔾᔭᐅᖁᓪᓗᒍ ᓄᓇᕘᒧᑦ. 

1980 − ᐊᕐᕌᒍᓕᒫᖅᓯᐅᒻᒥᒃ ᑲᑎᒪᑎᓪᓗᒋᑦ ᐅᑐᐱᕆᒥ, ᐃᓄᐃᑦ ᑕᐱᕇᒃᓴᑦ ᑲᓇᑕᒥ ᑲᑎᒪᔨᑦ ᐊᑕᖏᖅᖢᑎᒃ ᐊᓂᒍᖅᑎᑦᑎᕗᑦ 
ᐱᖁᔨᕗᖔᓕᐊᒥᒃ ᓄᓇᕗᑦ ᐱᙳᖅᑎᑕᐅᖁᓪᓗᒍ. 

1990 - ᑐᙵᕕᒃ ᐃᓚᒌᓴᑦ ᓄᓇᕗᒻᒧᑦ (TFN) ᑭᒡᒐᖅᑐᐃᔨᓪᓗ ᑲᓇᑕᒥ ᐊᒻᒪ ᐊᕕᒃᑐᖅᓯᒪᔪᓂ ᒐᕙᒪᒃᑯᑦ ᐊᑎᓕᐅᖅᐳᑦ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᒃ ᓯᕗᓪᓕᖅᐹᒥ ᐊᖏᕈᑎᖃᖅᐳᑦ ᑐᕌᕈᑎᒃᓴᒥᒃ. ᐊᖏᖃᑎᒌᒍᑎ ᐃᑲᔪᖅᓱᐃᕗᖅ ᓄᓇᑦᓯᐊᑉ 
ᐊᕕᒃᑐᖅᓯᒪᔪᓂ ᐊᑐᐃᓐᓇᕈᖅᑎᑦᑎᓪᓗᑎᒡᓗ ᓂᕈᐊᕐᔪᐊᖅᑎᑦᑎᓂᕐᒥᒃ ᑭᒡᓕᒋᔭᐅᓂᐊᖅᑐᒥᒃ.  

1992 − ᑐᙵᕕᒃ ᐃᓚᒌᓴᑦ ᓄᓇᕗᒻᒧᑦ ᐊᒻᒪ ᒐᕙᒪᒃᑯᑦ ᐋᔩᖃᑎᒌᑦ ᐊᖏᖃᑎᒌᒃᐳᑦ ᓄᓇᐅᑉ ᖄᖓᓃᑦᑐᓂᒃ ᓄᓇᑖᕈᑎᒧᑦ 
ᐊᖏᕈᑎᒥ. ᓂᕈᐊᖅᑎᑦ ᐊᑕᖏᑲᓴᒃᖢᑎᒃ ᐊᖏᖅᐳᑦ ᑐᒃᓯᕋᐅᑎᒥᒃ ᑭᒡᓕᒋᖁᔭᐅᔪᒥᒃ ᐊᕕᒃᑕᐅᓂᐊᖅᑐᒥᒃ ᓂᕈᐊᕈᑕᐅᓗᓂ. 
ᑐᙵᕕᒃ ᐃᓚᒌᓴᑦ ᓄᓇᕗᒻᒧᑦ ᐊᒻᒪ ᒐᕙᒪᒃᑯᓐᓄᑦ ᑭᒡᒐᖅᑐᖅᑎᑦ ᐊᑎᓕᐅᖅᐳᑦ ᓄᓇᕗᒻᒥ ᒐᕙᒪᓕᕆᓂᕐᒧᑦ ᐊᖏᕈᑎᒥᒃ,  
ᐋᖅᑭᒃᑕᐅᓂᐊᖅᖢᓂ ᓄᓇᕗᑦ ᐱᙳᖅᑎᑕᐅᓂᖓ ᐊᐃᕐᕆᓕ 1, 1999−ᒥ. ᓄᕕᐱᕆᒥ, ᓄᓇᕗᒥᐅᓕᒫᑦ ᓂᕈᐊᖅᐳᑦ, ᐃᓄᐃᑦ 
ᓄᓇᕗᒻᒥ ᐊᖏᖅᐳᑦ ᓄᓇᕗᒻᒥ ᓄᓇᑖᕈᑎᒧᑦ ᐊᖏᖃᑎᒌᒍᑎᒥᒃ (NLCA). 

1993 − ᓄᓇᕗᒻᒥ ᓄᓇᑖᕈᑎᒧᑦ ᐊᖏᖃᑎᒌᒍᑎ ᐊᑎᓕᐅᖅᑕᐅᕗᖅ. ᓄᓇᕗᒻᒥ ᓄᓇᑖᕈᑎᒧᑦ ᐊᖏᖃᑎᒌᒍᑎ ᐱᖁᔭᖅ ᐊᒻᒪ 
ᓄᓇᕗᒻᒥ ᐱᖁᔭᖅ ᐊᑐᓕᖅᑕᐅᕗᑦ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂ ᑯᐃᓪᓗ ᑭᒡᒐᑐᖅᑎᖓᓐᓄᑦ ᐊᖏᖅᑕᐅᓪᓗᓂ.  

1995/1996 − ᑐᒦᑦ ᐊᐱᓵᖅᑐᒥ ᐊᒻᒪ ᑐᒦᑦ II, ᑎᑎᕋᖅᓯᒪᓂᖏᑦ ᑎᑎᕋᖅᑕᐅᔪᑦ ᓄᓇᕗᒻᒥ ᐸᕐᓇᐃᔨᓄᑦ, ᐊᑐᓕᖁᔨᕗᑦ 
ᑕᐃᔭᐅᔪᑦ ᑐᖅᑲᖅᑕᕐᕖᑦ ᐊᒻᒪ ᐊᕕᒃᑐᖅᓯᒪᔪᓂ ᐊᐅᓚᓂᕆᔭᐅᔪᑦ ᓄᓇᕗᒻᒥ ᒐᕙᒪᒃᑯᓐᓂ ᓯᐊᒻᒪᒃᑎᖅᑕᐅᖁᓪᓗᒋᑦ ᓄᓇᓕᖕᓄᑦ.                            
ᑐᒦᑦ II ᐊᑐᖅᑕᐅᕗᖅ ᑎᑎᕋᐅᔭᖅᓯᒪᓗᓂ ᐊᑐᖅᑕᐅᔪᒃᓴᖅ ᓄᓇᕗᑦ ᒐᕙᒪᒃᑯᓐᓄᑦ ᑐᙵᕕᒃᓴᐅᓪᓗᓂ. 

1997 − ᑲᒥᓯᓇᐅᓚᐅᑲᒃᑑᑉ ᐊᒡᓚᕝᕕᐊ ᐱᒋᐊᖅᑎᑕᐅᓚᐅᖅᐳᖅ ᐃᑲᔪᕈᑕᐅᖁᓪᓗᒍ ᐱᕙᒌᔭᖅᑕᐅᓂᐊᖅᑎᓪᓗᒍ ᓄᓇᕗᑦ 
ᐱᙳᖅᑎᑕᐅᓂᐊᕐᓂᖓ. ᑲᒪᒋᔭᒃᓴᖃᖅᐳᑦ ᐋᖅᑭᒃᓯᒋᐊᖃᖅᖢᑎᒃ  ᐊᐅᓚᑦᑎᐊᖅᑐᒥᒃ ᒐᕙᒪᒃᑯᓐᓂ ᐃᖏᕐᕋᑦᑎᐊᓕᕐᓗᓂ 
ᐊᐃᕐᕆᓕ 1, 1999-ᒥ.  

1998 - ᐋᖅᑭᒋᐊᖅᑕᐅᕗᖅ ᓄᓇᕗᒻᒥ ᐱᖁᔭᖅ ᐊᑐᓕᖅᑕᐅᓪᓗᑎᒃ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂ ᑯᐃᓪᓗ 
ᑭᒡᒐᑐᖅᑎᖓᓐᓄᑦ ᐊᖏᖅᑕᐅᓪᓗᓂ ᔪᓚᐃ 9, 1999-ᒥ.  

1999 − ᓄᓇᕘ ᐊᒻᒪ ᒐᕙᒪᒃᑯᑦ ᐱᙳᖅᐳᑦ ᐊᐃᕐᕆᓕ 1, 1999−ᒥ. 


